
				Cette page a été validée par deux contributeurs. 

¶ Dames le Roy pour iuge ie demande,

Qui iugera a noſtre affection 

Lhonneur, auſſi a noſtre fiction 

Punition par honorable amende.

QUant ie la vey choyſir ſi haultement 

Crainte me print en luy diſant, vrayement 

Si deuant lœil dun ſi parfaict eſprit 

Falloit monſtrer mon trop mal faict eſcript

Vous pourriez bien prendre ailleurs ſecretaire. 

Iaymeroys mieulx me deſdire et me taire

Car dempeſcher ſa veue et ſon bon ſens 

Sur mes beaulx faictz, iamais ne my conſens. 

Les plus parfaictz ou ny a que remordre 

Lyment leurs faictz, et les mectent en ordre 

Premier que ozer ſans bien les acouſtrer

Deuant tel Roy ſi ſcauant les monſtrer

En craignant plus de luy le iugement 

Que du ſurplus de tout le firmament.

